
Numri i lëndës: 2022:191240 

Datë: 21.02.2024 

Numri i dokumentit:     05352332 

PKR.nr.29/23 
 

NË EMËR TË POPULLIT 
 

 GJYKATA THEMELORE NË PRIZREN – Departamenti i Krimeve të Rënda, 
trupi gjykues në përbërje nga gjyqtarët Artan Sejrani - kryetar i trupit gjykues, Arjeta 
Gashi dhe Lulzim Hoxha - anëtarë, me pjesëmarrjen e sekretares juridike Florije 
Kolukaj, në lëndën penale kundër të akuzuarit C.G., nga Prizreni, për shkak të veprës 
penale të vrasjes në tentativë nga neni 172 lidhur me nenin 28 të KPRK-së, duke vepruar 
sipas aktakuzës së Prokurorisë Themelore në Prizren - Departamenti i Krimeve të 
Rënda PP/I.nr.1792/22-II të datës 23.02.2023, pas mbajtjes së shqyrtimit gjyqësor 
publik, në praninë e të akuzuarit, dhe mbrojtësit të tij av. Skender Morina nga Prizreni, 
të dëmtuarve S.R.,, F.R.,, U.Sh.,, Xh.D.,, përkthyesës gjyqësore D.U.,, e në mungesë të 
prokurorit të shtetit, me datë 25.01.2024 publikisht mori dhe shpalli, ndërsa me dt 
21.02.2024 përpiloi me shkrim këtë:  
 

A K T G J Y K I M 
I akuzuari: 

 
C.G.,, nga i ati ......... dhe e ëma .........– e vajzërisë ........., i lindur më .........në 

Prizren, ku edhe banon në rrugën ‘.........” p.n, i gjendjes së dobët ekonomike, i 
pamartuar, ka të kryer shkollën e mesme, turk, shtetas i Republikës së Kosovës, me nr. 
personal .......... 

 
ËSHTË FAJTOR 

 
            Se me datë 17.09.2022 rreth orës 16:30 në Prizren, tenton t’i privojë nga jeta 
zyrtarët policorë - viktimat S.R.,, F.R.,, U.Sh., dhe Xh.D., nga Prizreni, në atë mënyrë 
që me rastin e intervenimit të zyrtarëve policorë në shtëpinë e tij, e cila gjendet në rr. 
“Ibrahim Thaqi” në Prizren, me të mbërritur në shtëpinë në fjalë, pasi që zyrtarët 
policorë e urdhërojnë të akuzuarin që ta hap derën e dhomës, me ç’rast i akuzuari ka 
shpërfillur urdhrin e tillë, ashtu që zyrtarët policorë detyrohen ta hapin derën me forcë, 
me ç’rast i njëjti me anë të një thike, të cilën e kishte në dorë, sulmon zyrtarët policorë 
duke i goditur secilin prej tyre, ku i dëmtuari S.R., pëson lëndime të rënda trupore me 
karakter të përhershëm në dorën dhe krahun e tij të majtë dhe si pasojë e lëndimeve të 
pësuara i njëjti është shoqëruar për tretman në Spitalin Rajonal të Prizrenit e më pas 
edhe pranë QKUK-së në Prishtinë si dhe lëndime të lehta trupore kanë pësuar të 

dëmtuarit U.Sh.,, F.R., dhe Xh.D.,, të cilët gjithashtu kanë pranuar tretman mjekësor 
pranë Spitalit Rajonal të Prizrenit. 
 

- Këso dore ka kryer veprën penale vrasja në tentativë nga neni 172 lidhur me 
nenin 28 të KPRK.  
 

Andaj gjykata në bazë të nenit 7, 8, 9, 10, 17, 21, 22, 38, 39, 40, 42, 69, 70, 71,72, 
172-28 të KPRK-së dhe nenit 364 të KPP-së, të akuzuarin e gjykon me:  

  
DËNIM ME BURGIM 

 

 Në kohëzgjatje prej 3 (tre) vitesh, në të cilin dënim do të llogaritet edhe koha e 
kaluar në paraburgim dhe arrest shtëpiak nga data 17.09.2022 deri me datën 
15.09.2023. 
 

 Nga i akuzuari konfiskohet një brisk mbyllës me ngjyrë të zezë me teh rreth 8 
cm, i cili pas plotfuqishmërisë së aktgjykimit duhet të shkatërrohet. 
 

 Pala e dëmtuar S.R., nga Prizreni rr. .........nr. ......, F.R., nga Prizreni, rr. ” .........” 
pn, U.Sh., nga fshati Piranë, Komuna e Prizrenit dhe Xh.D., nga fshati Zojzë, 
Komuna e Prizrenit, për realizimin e kërkesës pasurore juridike udhëzohen në 
kontest të rregullt juridiko civil.  

 

 Obligohet i akuzuari që në emër të shpenzimeve të procedurës penale të paguaj 
paushallin gjyqësor në lartësi prej 300 euro si dhe në emër të kompensimit të 
viktimave të krimit shumën prej 50 euro, të gjitha këto në afat prej 15 ditësh, pas 
plotfuqishmërisë së këtij aktgjykimi nën kërcënimin e ekzekutimit të dhunshëm. 

A r s y e t i m 

 
 Prokuroria Themelore në Prizren – Departamenti i Krimeve të Rënda, kësaj 
gjykate i ka parashtruar aktakuzën PP/I.nr.1792/22-II të datës 23.02.2023 kundër të 
akuzuarit akuzuarit C.G., nga Prizreni, për shkak të veprës penale të vrasjes në tentativë 
nga neni 172 lidhur me nenin 28 të KPRK-së.  
  

Prokurori i shtetit Genc Nixha në fjalën përfundimtare të dorëzuar me shkrim e 
të elaboruar gojarisht ka deklaruar se pas të gjitha seancave të mbajtura pranë këtij trupi 
gjykues, administrimit të të gjitha provave dhe gjykimit të kësaj çështje penale pa 
mëdyshje është vërtetuar teza e prokurorisë se i akuzuari C.G., ka kryer veprën penale 
për të cilën akuzohet. Nga deklarata e të akuzuarit nuk është arritur ndonjë fakt relevant 
në drejtim të ndryshimit të gjendjes faktike pasi që i njëjti duke filluar nga dhënia e 
deklaratës në prokurori e deri në shqyrtim gjyqësor e ka mohuar të ketë pasur thikë në  
dorë dhe ti ketë goditur zyrtarët policor qëllimshëm. Nga deklaratat e dëshmitarëve S 
G.,i dhe F G.,i është vërtetuar se i njëjti ditën kritike ka pasur thikë në dorë pranë të 
cilave deklarata kanë qëndruar gjatë tërë procedurës duke e shpjeguar me detaje. Nga 
deklaratat e dëshmitarëve Sh.D., dhe Z.Z., është vërtetuar se të njëjtit ditën kritike kishin 

pranuar telefonatë nga vëllau i të akuzuarit i cili u kishte kërkuar ndihmë për shkak të 
veprimeve të të akuzuarit C.G.,, mirëpo të njëjtit nuk kanë mundur të sqarojnë në detaje 
veprimet inkriminuese të të akuzuarit në drejtim të zyrtarëve policor. Nga  deklaratat e 
të dëmtuarve e të cilat janë pothuajse identike është vërtetuar se të njëjtit ditën kritike 
kanë shkuar në shtëpinë e të akuzuarit pas pranimit të telefonatës për ndihmë nga 
familjarët e të akuzuarit e të cilët pas hyrjes në shtëpi më saktësisht në dhomën e e të 
akuzuarit janë sulmuar nga ai me një dhe kanë pësuar lëndime trupore, lëndime këto 
të vërtetuara edhe nga ekspertiza e ekspertit mjeko ligjor Dr. N.U., e datës 25.09.2022, 
dhe ajo e datës 27.11.2023, për të dëmtuarin S.R., për të cilën ekspertizë, eksperti gjatë 
shqyrtimit gjyqësor ka treguar se i dëmtuari S.R., sa i përket kryerjes së funksionit të 
zyrtarit policor do të ketë pengesa të përhershme. Më tutje ka deklaruar se sa i përket 
raportit të shëndetit mendor nga ekzaminimi psikiatrik për të akuzuarin, nga ai raport 
është vërtetuar se i njëjti në kohën e kryerjes së veprës penale ka qenë i përgjegjshëm, 
pasi që aftësia e tij ka qenë e zvogëluar në shkallë jo esenciale, e cila gjendje nuk e 
përjashton nga përgjegjësia penale për veprimet e tij, pasi që i njëjti nuk vuan nga 
ndonjë sëmundje e përhershme- kronike mendore që do tia afektonte aftësinë e të 
kuptuarit përkatësisht të manifestuarit të veprimeve të tij. Nga të gjitha konstatimet si 
më lartë prokuri i shtetit konsideron që janë formuar të gjitha elementet e veprës penale 
të vrasjes në tentativë, duke i propozuar gjykatës që të njëjtin ta shpallë fajtor për veprën 
penale e cila i vihet në barrë dhe ta dënojë sipas ligjit duke marrë parasysh të gjitha 
rrethanat, mënyrën e kryerjes, rrezikshmërinë shoqërore dhe pasojat tjera të 
shkaktuara. 
 
 Mbrojtësi i të akuzuarit C.G.,i av. S.M., në fjalën përfundimtare të dorëzuar me 
shkrim e të elaboruar gojarisht ka deklaruar se gjatë shqyrtimeve gjyqësore të mbajtura 
pranë kësaj gjykate nuk është vërtetuar qenja dhe ekzistimi i veprës penale për të cilën 
akuzohet i akuzuarit C.G.,i, nga provat e administruara nuk është vërtetuar dashja e të 
akuzuarit për të kryer veprën penale të vrasjes në tentativë fakt i cili argumentohet dhe 
vërtetohet me faktin se i akuzuari asnjërin nga të dëmtuarit nuk e njeh dhe se dtiën 
kritike nuk e di se kush ka intervenuar në shtëpine e tij përkatësisht në dhomën e tij a 
kanë qenë me unifroma apo jo nuk e mban mend.  Me të dëmtuarit nuk ka pasur 
asnjëherë konflikt dhe kjo e bën të pamundshme ekzistimin e dashjes te i pandehuri. 
Gjithashtu mungon edhe motivi për kryerjen e kësaj vepre penale. Nuk është 
kontestuese që i akuzuari është përdërues i narkotikut që më se 10 vite rregulisht, dhe 
se të njëjtin e ka përdorur ditën kritike dhe në gjendje të përdorimit të narkotikut ka 
qëndruar në dhomën e tij dhe e ka mbyllur dhomën dhe dërn nuk iu ka hapur as 
familjarëve të tij, e më pas ka filluar edhe të bërtasë me fjalët “ allahu ekber” e të tjera 
fjalë. Mbrojtësi më tej ka theksuar se pas pamundësisë së familjarëve për të hyrë në 
dhomë fillimisht kanë kërkuar ndihmë nga ana e teknikut medicinal miërpo pasi i njëjti 
nuk ka mundur të hyjë në dhomë, më pas e kanë thirrur policinë ku në vendngjarje ka 
shkuar patrulla policore e të cilat pasiqë nuk kanë mundur të veprojnë kanë kërkuar 
ndihmë shtesë ku më pas ka ardhur patrulla tjetër policore në përbërje nga 4 policë ( 
këtu të dëmtuarit), e të cilat pas reagimit dhe hyrjes në dhomë kanë pësuar lëndime të 
lehta trupore dhe i akuzuari arrestohet. Në rastin konkret për të ekzistuar vepra si në 
aktakuzë duhet të ekzistoj motivi dhe dashja e personit gjë që nuk ekziston, andaj ka 
konsideruar që mund të bëhet fjalë për veprën penale të lëndimit të rëndë trupor nga 
neni 186 par. 2 nënpar. 2.2 lidhur me par. 6 të KPRK-së, që do të thotë lëndimi i rëndë 
trupor i kryer nga pakujdesia. Konstatimi i mbrojtjes e vepra penale është kryer nga 

pakujdesia bazohet në dispozitat e nenit 18 dhe 19 të Kodit Penal.  Në rastin konkret 
mbrojtësi ka theksuar se mund të shqiptohet edhe dënimi nga dispozita e nenit 54 të 
KPRK-së, duke marrë parasysh edhe rekomandimet e forenzikës ku theksohet se  “ për 
të pandehurin rekomandohet trajtimi simptomatik dhe rehabilitmi psiko-social me 
qëllim të përforcimit motivacional në drejtim të ndërprerjes së plotë të abuzimit te 
substancave psiko aktive dhe të ruajtjes së gjendjes së abstinences”, ky trajtim mund të 
realizohet edhe në procedurë penale duke aplikuar nenin 54 të KPRK-së. Duke marrë 
parasysh të përmendurat më lartë dhe duke pasur parasysh gjendjen psiqike të të 
akuzuarit se të njëjtit i nevojitet shërim me kohëzgjatje më të gjatë, që i njëjti është i 
moshës së re dhe i ka hyrë lojës së përdorimit të narkotikut (marihuanës) që një kohë të 
gjatë, marrë parasysh që i njëjti për herë të parë bie ndesh me ligjin e për hir të shërimit 
të tij nga varësia e narkotikut, shpëtimit të jetës së tij i ka propozuar shqiptimin e  
dënimit sipas dispozitave të të cekura më lartë siç janë dënimi me kusht nga neni 54 
par. 1 të KPRK-së lidhur me nenin 186 par. 2 nënpar. 2.2 lidhur me par. 6 të KPRK-së. 
  

I akuzuari C.G., në fjalën përfundimtare ka deklaruar se pajtohet në tërësi me 
fjalën përfundimtare të mbrojtësit të tij duke shtuar se i ka ardhur keq, ka kërkuar falje, 
dhe se nuk ka qenë i vetëdijshëm për veprimet e tij, ka kërkuar që të shërohet. 
 

Duke vlerësuar provat e administruara në procedurë për të akuzuarin, në pajtim 
me nenin 8 dhe nenin 360 të KPP-së, gjykata ka vërtetuar këtë gjendje faktike: 
 
            Se i akuzuari tenton t’i privojë nga jeta zyrtarët policorë - viktimat S.R.,, F.R.,, 
U.Sh., dhe Xh.D., nga Prizreni, në atë mënyrë që me rastin e intervenimit të zyrtarëve 
policorë në shtëpinë e tij, e cila gjendet në rr. “Ibrahim Thaqi” në Prizren, me të 
mbërritur në shtëpinë në fjalë, pasi që zyrtarët policorë e urdhërojnë të pandehurin që 
ta hap derën e dhomës, me ç’rast i pandehuri ka shpërfillur urdhrin e tillë, ashtu që 
zyrtarët policorë detyrohen ta hapin derën me forcë, me ç’rast i njëjti me anë të një thike, 
të cilën e kishte në dorë, sulmon zyrtarët policorë duke i goditur secilin prej tyre, ku i 
dëmtuari S.R., pëson lëndime të rënda trupore me karakter të përhershëm në dorën dhe 
krahun e tij të majtë dhe si pasojë e lëndimeve të pësuara i njëjti është shoqëruar për 
tretman në Spitalin Rajonal të Prizrenit e më pas edhe pranë QKUK-së në Prishtinë si 
dhe lëndime të lehta trupore kanë pësuar të dëmtuarit U.Sh.,, F.R., dhe Xh.D.,, të cilët 
gjithashtu kanë pranuar tretman mjekësor pranë Spitalit Rajonal të Prizrenit. 

 
Gjykata sipas detyrës zyrtare dhe atë konform nenit 255 të KPP është kujdesur 

lidhur me pranueshmërinë e provave dhe se në rastin konkret nuk gjeti se ekziston 
ndonjë provë e pa pranueshme në këtë çështje penale dhe se të gjitha provat që 
mbështetet akuza janë marr në pajtim me dispozitatat e KPP-së. 

 
Gjendjen e këtillë faktike gjykata e ka vërtetuar nga dëshmia e të dëmtuarit të 

dhënë në cilësi të dëshmitarit S.R.,, dëshmia e të dëmtuarit të dhënë në cilësi të 
dëshmitarit F.R.,, dëshmia e të dëmtuarit të dhënë në cilësi të dëshmitarit U.Sh.,, 
dëshmia e të dëmtuarit të dhënë në cilësi të dëshmitarit Xh.D.,, dëshmia e dëshmitarit 
S G.,i, dëshmia e dëshmitarit F G.,i, dëshmia e dëshmitarit Sh.D., , dëshmia e dëshmitarit 
Z.Z., dëshmia e ekspertës psikiatre Dr. V.B., , leximi i akt ekspertimit mjeko ligjor me 
nr. te referencës PZ-53 të dt. 25.09.2022 - lëshuar nga eksperti mjeko ligjor Dr. N.U., 

lidhur me karakterin dhe shkallën e lëndimeve trupore për të dëmtuarit S.R.,, F.R.,, 
U.Sh., dhe Xh.D.,,  leximi i akt ekspertimit me nr. referencës PZ-57 të datës 15.10.2022 – 
lëshuar nga eksperti mjeko ligjor Dr. N.U., lidhur me karakterin dhe shkallën e 
lëndimeve trupore për të dëmtuarit S.R.,, F.R.,, U.Sh., dhe Xh.D.,,  leximi i raportit për 
gjendjen e shëndetit mendor të të pandehurit C.G., të dt. 14.10.2022 lëshuar nga Instituti 
i Psikiatrisë Forenzike të Kosovës,  shikimi në foto albumin me numër të dosjes së 
hetimit: 2022-GL-489, leximi i akt ekspertimit të mjeko ligjor me nr. referencës PZ-57 te 
datës 27.11.2023 për të dëmtuarin S.R.,.  

 
I dëmtuari në cilësi të dëshmitarit S.R.,, ndër të tjera ka theksuar se  ditën kritike 

- me datë 17.09.2022 rreth orës 16:00 nga GOLF kontrolli kanë pranuar një telefonatë të 
cilët kanë kërkuar forca shtesë për një patrullë në lagjen “Dardania” sepse kishin të 
bëjnë me një person me thikë. I njejti ka theksuar se së bashku me kolegët U.Sh.,, F.R.,, 
Xh.D., dhe Nikollë Lekaj, janë nisur për tek vendi i ngjarjes të cilët me të arritur në 
shtëpinë në fjalë, kanë mësuar se një person në katin e dytë të shtëpisë është me thikë 
dhe se policia e GOLF kontrollit janë në rrezik. Në momentin kur kanë hipur në katin e 
dytë të shtëpisë kanë vërejtur që në korridor ishin të gjithë familjarët dhe patrulla 
policore prej disa policëve, derisa në dhomë brenda ishte këtu i akuzuari me një thikë 
në dorë, të cilit i njejti i ka thënë që ta lëshojë thikën por papritmas i njejti është vërsulur 
në drejtimin e tyre dhe atë fillimisht ndaj zyrtarit policor – të dëmtuarit U.Sh., i cili e ka 
pasur mburojën balistike, me ç’rast e ka shtyrë U.,in derisa ky i fundit është munduar 
që ta bllokojë me mburojën balistike, por megjithatë i akuzuari ka arritur që disa herë 
ta godas me thikë U.,in në krahun e e tij të majtë si dhe nën sqetull, kur e ka vërejtur 
situatën i dëmtuari është afruar që tia bllokoj thikën, mirëpo i njëjti me një shpjetësi të 
madhe e ka goditur edhe këtë në dorën e djathë duke i shqyer muskujt dhe këputur dy 
tetiva të krahut të tij. Me pas vërteton se i njëjti e ka goditur edhe zyrtarën policore – të 
dëmtuarën F. R në dorën e saj të majtë, por që menjëherë ka arritur që tia bllokoj dorën 
dhe tia largojë thikën. Për shkak të lëndimeve të pësuara, verteton se ka pasur 
gjakëderdhje të madhe ashtu që i njëjti ka dalur jashtë shtëpisë dhe patrulla e policisë e 
kanë prangosur – arrestuar të akuzuarin. I dëmtuari vërteton se ka marrë ndihmën e 
parë mjekësore nga teknikët mjekësor të cilët kishin ardhur në vendin e ngjarjes, ku me 
pas është dërguar në emergjenc e me pasë edhe në QKUK në Prishtinë ku edhe ka 
pranuar nderyhrje kirurgjike. Më tutje ka thënë që lëndimet i ka pasur në parakrahun e 
dorës së djathtë, ku kam pasur dy ndërhyrje kirurgjike, e fundit ka qenë para 5 jave dhe 
pasojë e ka gishtin e madh të cilin nuk mundet me e lëvizë dhe ka dhimbje, por si 
kufizim e ka lëvizjen e gishtit të madh, nuk ka informata se çka do të bëhet me gishtin 
e tij, mjeku i ka thënë që me intervenim kirurgjik të provohet edhe njëherë se a do të 
ketë sukses apo jo.  

 Gjykata duke analizuar deklaratën e të dëmtuarit dhënë në cilësinë e dëshmitarit 
S.R.,, ka vërteuar se i akuzuari ditën kritike me mjetë të përshtatshëm thikë, ka sulmuar 
zyrtaret policor, duke iu rrezikuar të njëtjve jetën. Të dëmtuarit U.Sh., i shkakton 
lëndime trupore duke e goditur disa herë me thikë në krahun e tij të majtë si dhe nën 
sqetull dhe ka vazhduar që ta godet edhe të dëmtuarën Ftamire Rexhbeqaj në dorën e 
majtë. Pastaj ka vazhduar ta sulmojë edhe të dëmtuarin S.R.,, ku të njejtit i ka shkaktuar 
lëndime të rënda trupore me karakter të përhershëm. Pra, kjo dëshmi është në harmoni 

me provat materiale si dhe me dëshmitë e dëshmitarëve dhe padyshim gjykata ia falë 
besimin e plotë kësaj dëshmie. 

 
E dëmtuara në cilësi të dëshmitares F.R., ndër të tjera ka theksuar se me datë 

17.09.2022 diku pas orës 16:00, jam njoftuar nga kolegu S.R., që nga GOLF kontrolli kanë 
kërkuar ndihmë një patrullë policore në lagjen “Dardania”, jemi nisur unë, S.i, Xh.D.,, 
U.Sh., dhe N.L., kur kemi arritur në shtëpi, në oborr ishte një person i cili na tha që në 
katin e dytë, aty vërejtëm që kishte disa polic-patrulla policore, të cilët më herët kanë 
shkuar në vend të ngjarjes, familjar dhe këtu i akuzuari ishte në dhomë dhe mbante 
brisk në dorë dhe menjëherë si na vërejti neve është vërsulur në drejtim tonin, i pari ka 
hyrë U.,i sepse e kishte mburojën balistike dhe me të njëjtën e ka shtyrë të akuzuarin i 
cili mbeti gjysmë i shtrirë në një ulëse dhe se di si ka aaritur nën mburojë ta nxjerr dorën 
dhe e ka goditur U.,in 4 herë fillimisht në krahun e majtë e më pas një herë nën sqetull. 
Mua më ka goditur në dorën e majtë, pastaj S.i ju ka vërsul përmi, ia ka neutralizuar 
dorën me të cilën e kishte thikën dhe e di që e ka thirrur edhe Xh.,in dhe N., në ndihmë. 
Pas futjes nën kontroll dhe lëshimit të thikës nga i akuzuari, ne kemi dalë sepse ishim 
të tre të gjakosur dhe patrulla policore e kanë prangosur të akuzuarin, fillimisht më 
është dhënë ndihma e parë në atë shtëpi, sepse autoambulanca me ekip ishin prezent, 
pastaj kemi shkuar në Spitalin Regjional në Prizren, ku kanë intervenuar duke ma qepur 
dorën e pastaj jam liruar. Ato ditë kisha mjaft dhimbje, kam shkuar rregullisht në 
kontroll për ta pastruar plagën mirëpo tani më ka kaluar. Më tutje ka theksuar se i 
akuzuari ka qenë shumë agresiv ku edhe familjarët ju kanë thënë që ngjituni lart se 
policët janë në rrezik. Thikën e ka pasur në dorën e djathtë. 

 
Gjykata duke analizuar deklaratën e të dëmtuarës dhënë në cilësinë e 

dëshmitares F.R.,, ka vërteuar se i akuzuari ditën kritike me mjetë të përshtatshëm thikë, 
ka sulmuar zyrtaret policor, duke iu rrezikuar të njëtjve jetën. Të dëmtuarit U.Sh., i 
shkakton lëndime trupore duke e goditur disa herë me thikë në krahun e tij të majtë si 
dhe nën sqetull dhe ka vazhduar që ta godet edhe të dëmtuarën Ftamire Rexhbeqaj në 
dorën e majtë. Pastaj ka vazhduar ta sulmojë edhe të dëmtuarin S.R.,, ku të njejtit i ka 
shkaktuar lëndime të rënda trupore me karakter të përhershëm. Pra, kjo dëshmi është 
në harmoni me provat materiale si dhe me dëshmitë e dëshmitarëve dhe padyshim 
gjykata ia falë besimin e plotë kësaj dëshmie. 
 

I dëmtuari në cilësi të dëshmitarit U.Sh., ndër të tjera ka theksuar se me datë 
17.09.2022 diku pas orës 16:00, jam njoftuar nga kolegu S.R., që nga GOLF kontrolli kanë 
kërkuar ndihmë një patrullë policore në lagjen “Dardania”, jemi nisur unë, S.i, Xh.D.,, 
F.R., dhe N.L., kur kemi arritur në shtëpi, në oborr ishte një person i cili na tha që në 
katin e dytë, aty vërejtëm që kishte disa polic-patrulla policore, të cilët më herët kanë 
shkuar në vend të ngjarjes, familjar dhe këtu i akuzuari ishte në dhomë dhe mbante 
brisk në dorë dhe menjëherë si na vërejti neve është vërsulur në drejtim tonin, unë kam 
pasur për detyrë që të hyjë i pari sepse e kisha xhamin antiplumb dhe e kam shtyrë me 
të, ka përfunduar një ulëse gjysmë i ulur, meqenëse dorën e majtë e kisha duke e 
mbajtur xhamin nuk e di as vet si ka arritur që nën xham të më godas katër herë në 
krahun e majtë dhe njëherë nën sqetull, po ashtu edhe S.in e ka godit në dorën e djathtë 
ku i ka shkaktuar plagë sepse ai mundohej që t’ia bllokoj duart dhe t’ia largoj thikën, 

edhe F.n e ka goditur sa më duket në dorë dhe i ka shkaktuar lëndime trupore. 
Meqenëse arritëm ta vëmë nën kontroll patrulla policore e kanë prangosur, neve në një 
dhomë tjetër të shtëpisë na dhanë ndihmën e parë teknikët e emergjencës të cilët ishin 
prezent, pastaj na kanë dërguar në Spitalin Regjional në Prizren ku na është dhënë 
ndihma e parë, unë kam qëndruar një natë në spital ku më është bërë edhe qepja e 
krahut, kolegun S.in e kanë dërguar në QKUK ndërsa F.n dhe Xh.,in i kanë liruar në 
shtëpi. Më tutje ka deklaruar se të akuzuarin nuk e njohur më parë. 

 
Gjykata duke analizuar deklaratën e të dëmtuarit dhënë në cilësinë e dëshmitarit 

U.Sh.,, ka vërtetuar se i akuzuari ditën kritike me mjetë të përshtatshëm thikë, ka 
sulmuar zyrtaret policor, duke iu rrezikuar të njëtjve jetën. Këtë dëmtuar e ka goditur 
disa herë në krahun e majtë dhe nënsqetull, po ashtu ka goditur të dëmtuarën F.R., si 
dhe të dëmtuarin S.R.,, i cili ka pësuar edhe lëndime të rënda me karakter të përhershëm 
për shëndetin. Pra, kjo dëshmi është në harmoni me provat materiale si dhe me 
dëshmitë e dëshmitarëve dhe padyshim gjykata ia falë besimin e plotë kësaj dëshmie. 
 

I dëmtuari në cilësi të dëshmitarit Xh.D., ndër të tjera ka theksuar se  me datë 
17.09.2022 diku pas orës 16:00, jam njoftuar nga kolegu S.R., që nga GOLF kontrolli kanë 
kërkuar ndihmë një patrullë policore në lagjen “Dardania”, jemi nisur unë, S.i, Xh.D.,, 
U.Sh., dhe N.L., kur kemi arritur në shtëpi, në oborr ishte një person i cili na tha që në 
katin e dytë, aty vërejtëm që kishte disa polic-patrulla policore, të cilët më herët kanë 
shkuar në vend të ngjarjes, familjar dhe këtu i akuzuari ishte në dhomë dhe mbante 
brisk në dorë dhe menjëherë si na vërejti neve është vërsulur në drejtim tonin, i pari ka 
hyrë U.,i sepse e kishte mburojën balistike dhe me të njëjtën e ka shtyrë të akuzuarin i 
cili mbeti gjysmë i shtrirë në një ulëse dhe se di si ka aritur nën mburojë ta nxjerr dorën 
dhe e ka goditur U.,in 4 herë fillimisht në krahun e majtë e më pas një herë nën sqetull, 
S.i ishte në anën e majtë, edhe atë ka arritur ta godas në dorën e djathë duke ia dëmtuar 
muskulin dhe tetivën, F.n nuk e kam parë se ku e ka godit dhe kur e vërejta që të dy i 
plagosi me thikë, unë i kam rënë përmi, ia kam bllokuar dorën që ta lëshoj thikën nga 
dora, pastaj patrulla e policisë e kanë prangosur, ndërsa F. dhe N. kanë ardh me 
automjet të policisë në Spitalin Regjional në Prizren. Unë kam pasur një lëndim në 
dorën e djathtë, më është dhënë ndihma atë ditë në ermegjencë por tani nuk ndiej 
ndonjë dhimbje. Më tutje ka deklaruar se kur kanë hyrë në oborr i kemi parë patrullat 
e policisë, dikush prej familjarëve të tij na ka bërë me dorë dhe na ka thënë se i dyshuari 
është lart, dhe se kanë vazhduar te i dyshuari lart dhe me tu afruar te dera janë sulmuar 
pasi që i akuzuari ka qenë duke shkuar tek ata. 

 
Gjykata duke analizuar deklaratën e të dëmtuarit dhënë në cilësinë e dëshmitarit 

Xh.D.,, ka vërtetuar se i akuzuari ditën kritike me mjetë të përshtatshëm thikë, ka 
sulmuar zyrtaret policor, duke iu rrezikuar të njëtjve jetën. Edhe ky i dëmtuar e ka 
treguar ngjarjen e ditës kritike, ka spjeguar menyrën se si kanë qenë të sulmuar nga i 
akuzuari. Ka treguar në tërësi veprimet e të akuzuarit dhe si kanë mbetur të lënduar 
zyrtarët policor duke përfshirë edhe veten e tij se si është lënduar. Pra, kjo dëshmi është 
në harmoni me provat materiale si dhe me dëshmitë e dëshmitarëve dhe padyshim 
gjykata ia falë besimin e plotë kësaj dëshmie. 

Ekpertja Dr. V.B., ndër të tjera ka theksuar se i akuzuari C.G., është vlerësuar në 
IPFK nga grupi i ekspertëve psikiatër. Vlerësimi ka qenë spitalor dhe raporti 
përfundimtar është përpiluar me datën 14.10.2022, te i akuzuari është konstatuar 
çrregullim mendor dhe i sjelljes si pasojë e përdorimit të substncave psikoaktive të llojit 
të kanbioideve, që sipas klasifkimit ndërkombëtar e ka shifrën F12, ka histori të më 
hershme të trajtimit psikotik, nuk ka pasur të dëmtuar testimin e realitetit, andaj aftësia  
mendore për ti kontrolluar veprimet e tij ka qenë e zvogluar në shkallë jo esenciale dhe 
shkalla e uljes ka qenë për shkak të përdorimit të marihuanës e të cilat janë një shqetësim 
psikomotor, prag më i ulur në situata frustrative dhe mos planifikim dhe mos 
parashikim i plotë i situatave apo situatës në këtë rast në të cilën është ndodhur. I njëjti 
në momentin  e kryerjes së veprës penale ka qenë në gjendje me i kuptuar pasojat e 
veprimeve të tij, por që si pasoj e përdorimit të substancave reagueshmëria e tij dhe 
menagjimi i situatës e ka bërë që të jetë e zvogëluar. 

 
Gjykata duke e analizuar dëshminë e ekspertes Dr. V.B., , ka vlerësuar se i njëjti 

në momnetin e kryerjes së veprës penale ka qenë në gjendje me i kuptuar pasojat e 
veprimeve të tij, por që si pasoj e përdorimit të substancave reagushmëria e tij dhe 
menagjimi i situatës e ka bërë që të jetë e zvogëluar. Pra, kjo dëshmi është në harmoni 
edhe me ekspertizën e dhënë me shkrim. Dhe padyshim që me këtë dëshmi është 
vërtetuar edhe gjendja mentale e të akuzuarit në kohën e kryerjes së veprës penale, ku 
i njëjti ka qenë në dijeni për pasojat. Kësaj dëshmie gjykata ia falë besimin e plotë.  
 

Dëshmitari S.G.,i në dëshminë e tij ndër të tjera  ka deklaruar se deri në vitin 2017 
djali i tij C.i ka qenë i sjellshëm dhe se nuk kanë pasur asnjëherë problem me të, por në 
vitin 2017  ai ka filluar që të përdorë substanca narkotike dhe gjendja e tij shëndetësore 
si dhe sjelljet e tij kanë ndryshuar dhe për këtë arsye i njëjti ka qenë disa muaj në repartin 
e psikiatrisë të Spitalit Regjional në Prizren, i cili ka përdorur terapi rreh një vit ku më 
pas gjendja e tij është stabilizuar deri në muajin e 11 të vitit 2018 kur edhe ka pasur një 
rast të dhunës në familje, duke e kanosur nënën e tij, me ç’rast sërish e kanë dërguar në 
spitalin e Prizrenit. Dëshmitari deklaron se pavarësisht se C.i ka përdorur substanca 
narkotike, megjithatë i njejti ka punuar në sektorin privat ngase ka qenë zanatli, ashtu 
që vërteton se gjendja e tij shëndetësore deri vonë ka qenë relativisht e mirë. Sa i përket 
ditës kritike, i njëjti ka deklaruar se e ka ftuar teknikun medicinal që t’ia jep injeksionin 
e terapisë C.it, mirëpo C.i ka refuzuar ta marrë ashtu që janë detyruar ta ftojnë policinë 
në ndihmë, të cilët edhe kanë ardhur me një patrullë prej dy policëve. Në atë moment 
vërteton se C.i ka qenë brenda në dhomë duke dëgjuar muzikë me tonë të lartë dhe 
përkundër faktit që policia u prezantuan duke i kërkuar që ta hap derën, i njejti ka 
refuzuar, duke bërtitur “Allahu ekber” ngase ishte duke dëgjuar me tonë të lartë ajetet 
kuranore si dhe duke e mbajtur një thikë në dorë, ashtu që duke e parë rrezikun që 
mund t’u kanosej të gjtihëve, patrulla policore i ka ftuar edhe katër policë të njësisë 
speciale, të cilët edhe kanë ardhur dhe në momentin kur njëri prej policëve ka 
rekomanduar që ndaj të akuzuarit të përdoret gazi lotsjellës për shkak të rrezikshmërisë 
së të akuzuarit, policia megjithatë nuk e kanë përdorur gazin lotsjellës, ashtu që në 
momentin kur kanë hyrë në dhomën ku ishte duke qëndruar C.i, i njëjti ka arritur t’i 
lëndojë me anë thikës të gjithë policët e njësisë speciale derisa kanë arritur edhe ta 
prangosin të njëjtin. Më tej ka shtuar se C.i, këtu i akuzuari ka përdorur narkotik që një 

kohë të gjatë, mbi 10 vite ndoshta, tani nuk e përdor dhe është në shërim, gjithmonë i 
ka bërë kontrollet me vite te psikiatri Dr. I.P:, , për rastin e fundit që ka ndodhur, dy 
muajt e fundit nuk e ka përdorur terapinë me arsyetim se i ka penguar dhe për këtë 
arsye ka ardhur deri te ngjarja. Deri tani C.i nuk ka bërë asnjë vepër penale edhe pse ka 
qenë konsumues i narkotikut, nuk ka ra ndesh me ligjin.   
 

Gjykata duke analizuar deklaratën e dëshmitarit S.G.,i ka vlerësuar se si ka 
rrjedhur ngjarja që nga fillimi, me këtë dëshmi vërtetohet edhe fakti se i akuzuari ka 
qenë përdorues i substancave narkotike dhe herë pas here është paraqitur edhe në polici 
për dhunë në familje. Pra me këtë dëshmi vërtetohet fakti se i njëjti ka qenë herë pas 
here edhe si person i rrezikshëm.  Edhe me këtë dëshmi është vërtetuar se si ditën kritike 
janë sulmuar zyrtarët policor, pra kjo dëshmi është në harmoni edhe me provat tjera të 
administruara. Gjykata ia falë besimin e plotë kësaj dëshmie.  
  

Dëshmitari F., G.,i në deklaratën e tij ndër të tjera ka deklaruar së bashku me C.in 
dhe prindërit e tij jetojnë në të njëjtën shtëpi dhe se ka 5 - 6 vite që i njejti nuk është mirë 
psiqikisht, ka qenë kohë pas kohe në kontrolle psikiatrike, duke qëndruar në Spitalin e 
Prizrenit dhe në QKUK në Prishtinë për muaj të tërë. Një ditë para ditës kritike, C.i ishte 
kthyer nga Shëngjini ku kishte qëndruar për disa ditë së bashku me babanë Salajdinin, 
axhën dhe djalin e axhës ku edhe e ka vërejtur se C.i nuk ishte mirë, edhe prindi i kishte 
thënë se ka diçka te C.i që ka ndryshuar, se është bërë më agresiv për këtë e kanë ftuar 
një teknik që tia japë një xhylpanë për ta qetësuar, pastaj i ka thirrur edhe dy shokët e 
mi që të i ndihmojnë ta mbajnë sepse nuk lejonte që ta marrë xhylpanën, por kot. Pastaj 
tekniku me telefonin e tij e ka thirrur policinë, të njëjtit kanë ardhur, nga koridori i kanë 
thënë se janë policia, hape derën se kemi ardhur vetëm të të ndihmojmë, por ishte e 
kotë, ai kishte lëshuar muzikë me ton të lartë dhe me lejen tonë policët e hapën derën 
me forcë dhe e pamë që C.i kishte në dorë një brisk, të gjithëve na thoshte mos u afroni, 
asgjë si kam bërë askujt, më leni rahat në dhomën time. Policia duke parë rrezikun që 
na kanosej neve edhe atyre ka ftuar njësinë speciale ku erdhën katër polic, kanë hyrë 
brenda dhe për disa sekonda vetëm e pashë kur dolën ishin të gjithë të plagosur me 
brisk nga C.i, dikush në dorë, dikush në krah, nën sqetull, dhe e kishin pranogsur C.in, 
u larguan nga aty e dërguan në stacionin policor në Lubizhdë, dhe më pas edhe unë me 
babain dhe shokët kemi shkuar për të dhënë deklaratë. 

 
Gjykata duke analizuar deklaratën e dëshmitarit F., G.,i ka vlerësuar se si ka 

rrjedhur ngjarja që nga fillimi, me këtë dëshmi vërtetohet edhe fakti se i akuzuari ka 
qenë përdorues i substancave narkotike dhe herë pas here është paraqitur edhe në polici 
për dhunë në familje. Pra me këtë dëshmi vërtetohet fakti se i njëjti ka qenë herë pas 
here edhe si person i rrezikshëm.  Edhe me këtë dëshmi është vërtetuar se si ditën kritike 
janë sulmuar zyrtarët policor, pra kjo dëshmi është në harmoni edhe me provat tjera të 
administruara. Gjykata ia falë besimin e plotë kësaj dëshmie.  

 
Dëshmitari SH.D., në deklaratën e tij ndër të tjera ka deklaruar se ditën kritike 

ka marrë një telefonatë nga shoku i tij  F., G.,i, i cili i ka kërkuar që të shkojë në shtëpinë 
e tij dhe i ka treguar që C.i nuk ishte mirë, kur ka shkuar në shtëpinë e tyre C.i nuk ishte 
aty, pas pak kishte arritur dhe është mbyllur drejtë në dhomën e tij, qëllimi ynë dhe 

shokut tonë Z. ishte që ti ndihmojmë F.,ut që ta mbajmë C.in që tekniku të ia jep 
xhylpanën, mirëpo ai kishte hyrë brenda, e kishte lëshuar tv-në me zë të lartë dhe me 
qëllim që të komunikojmë F., e ka ndal rrymën, por ai prapë në dorë mbante një thikë 
dhe me zë të lartë thoshte të largohemi nga aty që ta lejmë rahat, për këtë u detyruam 
që ta thërrasim policinë, ata u prezantuan te dera, jemi policia kemi ardhë të 
ndihmojmë, por C.i nuk e hapte derën dhe me leje të prindit të tij e kanë hapur derën 
me forcë dhe kam vërejtur që prapë në dorë kishte një brisk dhe u thoshte edhe policisë 
që të largohen nga aty, "ikni nga në shtëpia ime". Policia pastaj e ka thirrur njësinë 
speciale, kanë arritur edhe katër polic, drejt shkuan në dhomë ku qëndronte C.i, deri sa 
unë isha në katin e parë për disa minuta veç i kam vërejtur tre polic që kanë dalë të 
plagosur, dikush në dorë, dikush në krah, poashtu C.in e kishin prangosur, e futën në 
automjetin e policisë, të gjithë u larguan, pastaj edhe unë, F.,, Z.,nuni dhe babai i F.,t 
kemi shkuar në stacionin policor në Lubizhdë për të dhënë deklaratë. Se si i ka ther me 
thikë policët nuk e ka vërejtur sepse ka qenë në katin e parë, ndërsa ngjarja ka ndodhur 
në katin e dytë të shtëpisë. 

 
Gjykata duke analizuar deklaratën e dëshmitarit SH.D., ka vlerësuar se si ka 

rrjedhur ngjarja që nga fillimi, është telefonuar nga shoki i tijë F., që ta ndihmojë në 
lidhje me C.in pasi që ky i fundit ka probleme dhe nuk lejon teknikun që tia jep 
inxheksionin. Edhe me këtë dëshmi është vërtetuar se si ditën kritike janë sulmuar 
zyrtarët policor, pra kjo dëshmi është në harmoni edhe me provat tjera të administruara. 
Gjykata ia falë besimin e plotë kësaj dëshmie.  

 
Dëshmitari Z. Z.i në deklaratën e tij ndër të tjera ka deklaruar se me datë 

17.09.2022 rreth orës 10:30 ka marrë një telefonatë nga shoku i tij F., i cili i ka thënë eja 
të rrimë në shtëpi dhe të më ndihmosh lidhur me C.in sepse i njëjti nuk është mirë me 
shëndet dhe nuk po pranon të marrë medikamente dhe xhylpanën. Unë kisha 
angazhime rreth djalit tim sepse e ka pas një operim në fyt, pas pak nga shtëpia u nisa 
dhe shkova te F.,, aty prezent ishte edhe një teknik medicinal dhe shoku im Sheneri, F., 
dhe prindërit e tij. C.i në momentin kur na pa të gjithëve se di ndoshta edhe është 
frikësuar por iku dhe u mbyll në dhomën e tij, nuk e hapte derën dhe tekniku sugjeroj 
që të lajmërohet policia përndryshe nuk ka mundësi që tia jepte xhylpanën në atë 
gjendje. C.i kishte lëshuar muzikë me ton të lartë as që donte të dëgjonte se çfarë po 
ndodh, pastaj kanë arritur patrulla policore me dy polic, u lajmëruan tek dera që janë 
polic dhe kanë ardhur të ndihmojnë, pastaj me lejen e prindit e kanë hapur derën me 
forcë por kur e vërejtën që C.i mbante në dorë një thikë, nga frika mos të eskaloj gjendja 
e kanë ftuar në ndihmë njësinë speciale, aty kanë arritur dhe katër policë, na thanë që 
të largohemi pak, kanë hyrë brenda dhe për disa sekonda kanë dalur tre policë të 
plagosur edhe C.in e kishin prangosur, që të gjithë dolën nga shtëpia dhe u nisën për 
stacion policor në Lubizhdë, por edhe neve na udhëzuan që të shkojmë të japim 
deklaratë. Më tej ka deklaruar se ka pasur rast që ndonjëherë F., e bënte muhabet që C.i 
kishte probleme psiqike mirëpo asnjëherë nuk e ka pyetur sepse ka konsideruar se janë 
gjëra familjare të tyre.  

 
Gjykata duke analizuar deklaratën e dëshmitarit Z. Z.i ka vlerësuar se si ka 

rrjedhur ngjarja që nga fillimi, është telefonuar nga shoki i tijë F., që ta ndihmojë në 

lidhje me C.in pasi që ky i fundit ka probleme dhe nuk lejon teknikun që tia jep 
inxheksionin. Edhe me këtë dëshmi është vërtetuar se si ditën kritike janë sulmuar 
zyrtarët policor, pra kjo dëshmi është në harmoni edhe me provat tjera të administruara. 
Gjykata ia falë besimin e plotë kësaj dëshmie.  

 
Eksperti Dr. N.U., në shqyrtim gjyqësor ndër të tjera ka theksuar se qëndron 

pranë ekspertizave të dorëzuara me shkrim. Më tej ka deklaruar se pas  mendimit të 
parë të tij me kërkesën e tij është dorëzuar edhe një raport mjekësor fletlëshimi nga 
QKUK- Klinika e kirurgjisë plastike, me nr. të protokollit 5558 e cila konstaton se i 
dëmtuari ka qëndruar në këtë klinikë nga data 25.05.2023 deri me datë 26.05.2023, ku i 
janë realizuar edhe disa intervenime mjekësore të cilat kanë rezultuar me kufizim të 
funksionit të gishtërinjve të dorës së djathtë, si metodë shtesë e konfirmimit të 
diagnozave në këtë raport mjekësor është realizuar edhe ekzaminimi i drejtëpërdrejt 
fizik dhe klinik me datë 27.11.2023, në institutin e mjekësisë ligjore nga ora 13:30 deri 
në ora 14:15 minuta, ku është konfirmuar kufizimi i lëvizjeve në leksion, ekstenzion dhe 
rotacion të gishtit të madh të dorës së djathtë, dëmtim ky që është kualifikuar në pasojat 
e prëhershme në shëndet duke marrë parasysh edhe profesionin e të dëmtuarit. I 
dëmtuari mund të kryejë të gjitha veprimtaritë tjera jetësore dhe punuese përveç atyre 
veprimtarive ku kërkohet që në bazë të funksionit të gishtit të madh të dorës së djathtë 
të kryejë ndonjë punë dhe me këtë rast i njëjti në profesionin e tij do të ketë pengesa të 
përhershme.  

  
Gjykata duke e analizuar deklaratën e ekspertit Dr. N.U.,, janë vërtetuar të gjitha 

lëndimet që i janë shkaktuar të dëmtuarëve. Këto lëndime janë shkaktuar nga mjeti i 
përshtatshëm për shkaktimin e tyre pra nga thika ku të dëmtuarit U.Sh.,, F.R., dhe 
Xh.D., kanë pësuar lëndime të lehta trupore, ndërsa i dëmtuari S.R., ka pësuar lëndime 
të rënda trupore me karakter të përhershëm. Pra, kjo dëshmi është në harmoni me të 
gjitha provat materiale si dhe me dëshmitë e dëshmitarëve, gjykata ia falë besimin e 
plotë kësaj dëshmie. 

  
Nga leximi i akt ekspertimit mjeko ligjor me nr. te referencës PZ-53 të dt. 

25.09.2022 - lëshuar nga eksperti mjeko ligjor Dr. N.U., lidhur me karakterin dhe 
shkallën e lëndimeve trupore për të dëmtuarit S.R.,, F.R.,, U.Sh., dhe Xh.D., është 
vërtetuar se të dëmtuarit kanë pësuar lëndime të lehta trupore përveç të dëmtuarit S.R., 
i cili ka pësuar Lëndime të rënda trupore. Pra, kjo prove ëshë në hamroni me të gjitha 
provat si dhe me dëshmitë e dëshmitarëve, gjykata ia falë besimin e plotë kësaj prove. 

 
Nga leximi i akt ekspertimit me nr. referencës PZ-57 të datës 15.10.2022 – lëshuar 

nga eksperti mjeko ligjor Dr. N.U., lidhur me karakterin dhe shkallën e lëndimeve 
trupore për të dëmtuarit U.Sh., dhe S.R.,, është vërtetuar se i dëmtuari U.Sh., ka pësuar 
lëndime të lehta trupore ndërsa i dëmtuari S.R., ka pësuar lëndime të rënda.  Pra, kjo 
prove ëshë në hamroni me të gjitha provat si dhe me dëshmitë e dëshmitarëve, gjykata 
ia falë besimin e plotë kësaj prove. 

 
Nga leximi i raportit për gjendjen e shëndetit mendor të të pandehurit C.G., të 

dt. 14.10.2022 lëshuar nga instituti i psikiatrisë forenzike të Kosovës, është konstatuar 

se i akuzuari është diagnostifikuar si çregullim mendor dhe i sjelljes si pasojë e 
perdorimit të substancave psiko aktive të llojit të kanbiohideve, që sipas klasifikimit 
ndërkombëtar të sëmundjeve kualifikohen si F12. Ky çrregullim karakterizohet nga një 
shqetësim i  theksuar psikomotorr, pragë më i ulur në situata sfrurtative e që shkaktohet 
nga një gurp problemesh që recidivojnë, të cilat lidhen me përdorimin e substancave 
psiko aktive, kumbinuar kjo me një kontroll të dëmtuar mbi përdorimin e tij, 
pavaresisht dëmtimit që mund të shkaktojë ky përdorim. Ka histori të trajtimit 
psikiatrik si pasojë e përdorimit të kanbioideve. Në momentin e kryerjes së veprës për 
të cilën ngarkohet, si pasojë e simptomologjisë së lartë shënuar, aftësia e tij mendore e 
të kuptuarit dhe kontrollimit të veprimeve të tij ka qenë e zvogëluar, në shkallë jo 
esenciale. Pra, kjo prove ëshë në hamroni me të gjitha provat si dhe me dëshmitë e 
dëshmitarëve, gjykata ia falë besimin e plotë kësaj prove. 

 
Nga shikimi në foto albumin me numër të dosjes së hetimit: 2022-GL-489 është 

vërtetuar fakti se rasti ka ndodhur tek shtëpia e të akuzuarit, ku nga foto albumi shihen 
edhe njollat e gjakit të shkaktuar me anë të thikës ndaj të dëtmuarëve. Pra, kjo prove 
ëshë në hamroni me të gjitha provat si dhe me dëshmitë e dëshmitarëve, gjykata ia falë 
besimin e plotë kësaj prove. 

 
Nga leximi i akt ekspertimit të mjeko ligjor me nr. referencës PZ-57 te datës 

27.11.2023 për të dëmtuarin S.R., është vërtetuar se i dëmtuari nga ky rast ka pësuar 
lëndime të renda trupore me karakter të përhershem, dëmtimi i funksionit ekstenzor të 
gishtit të madhë dhe të dytë të dorës së djathtë. Pra, kjo prove ëshë në hamroni me të 
gjitha provat si dhe me dëshmitë e dëshmitarëve, gjykata ia falë besimin e plotë kësaj 
prove. 

 
I akuzuari C.G., në mbrojtjen e tij ka theksuar se nuk i kujtohet asgjë lidhur me 

ditën kritike, nuk i kujtohet se ka ardhur policia në shtëpinë e tij. Më tej ka deklaruar se 
është përdorues i narkotikëve ndoshta më shumë se 10 vite dhe me siguri kam qenë nën 
ndikim të narkotikëve edhe ditën kritike, kryesisht e përdori substancën narkotike të 
marihuanës. Zyrtarët policor nuk i njeh dhe se për ditën kritike është njoftuar nga babai 
i tij se ky i ka sulmuar me thikë disa policë dhe se me këtë rast ka tentuar edhe që të bëjë 
vetëvrasje. Më parë nuk ka qenë i dënuar, shpreh keqardhje për atë që ka ndodhur, u 
ka  kërkuar falje të dëmtuarve dhe se qëllimi i tij nuk ka qenë për ta vrarë dikë pasi nuk 
është prej atyre personave. 

 
Duke analizuar mbrojtjen e të akuzuarit i cili ka theksuar se nuk i kujtohet asgjë 

lidhur me rastin e ditës kritike. Gjykata konsideron se kjo mbrojtje është në kundërshtim 
me mendimin e ekpsertëve psikiatrik - mendimin e Dr. V.R., e cila ka theksuar në 
shqyrtim gjyqësor se i akuzuari ka qenë i vetëdijshëm për pasojat e shkaktuar, por që si 
pasoj e përdorimit të substancave reagushmëria e tij dhe menagjimi i situatës e ka bërë 
që të jetë e zvogëluar. Pra, nga kjo mbrojtje gjykata nuk ka vërtetuar asnjë fakt lidhur 
me ngjarjen e ditës kritike. 

 
Gjykata nga provat e administruara në shqyrtimin gjyqësor, duke e analizuar 

secilën provë veç e veç dhe duke i ndërlidhur të gjitha së bashku në tërësi ka vërtetuar 

se ditën kritike i akuzuari ka tentuar t’i privojë nga jeta zyrtarët policorë – të dëmtuarit 
S.R.,, F.R.,, U.Sh., dhe Xh.D.,, në atë mënyrë që me rastin e intervenimit të zyrtarëve 
policorë në shtëpinë e tij, me të mbërritur në shtëpinë në fjalë, pasi që zyrtarët policorë 
e urdhërojnë të akuzuarin që ta hap derën e dhomës, me ç’rast i akuzuari ka shpërfillur 
urdhrin e tillë, ashtu që zyrtarët policorë detyrohen ta hapin derën me forcë, me ç’rast 
i njëjti me anë të një thike, të cilën e kishte në dorë, sulmon zyrtarët policorë duke i 
goditur secilin prej tyre, ku i dëmtuari S.R., pëson lëndime të rënda trupore me karakter 
të përhershëm në dorën dhe krahun e tij të majtë dhe si pasojë e lëndimeve të pësuara i 
njëjti është shoqëruar për tretman në Spitalin Rajonal të Prizrenit e më pas edhe pranë 
QKUK-së në Prishtinë si dhe lëndime të lehta trupore kanë pësuar të dëmtuarit U.Sh.,, 
F.R., dhe Xh.D.,, të cilët gjithashtu kanë pranuar tretman mjekësor pranë Spitalit Rajonal 
të Prizrenit. Këto fakte janë vërtetuar me dëshmitë e dëshmitarëve – dëmtuarëve, 
ekspertëve dhe dëshmitarëve okluar, secili në mënyrë të sakt e kanë përshkruar ngjarjen 
e ditës kritike. Këto rrethana janë vërtetuar edhe me provat materiale të administruara. 
Padyshim se me këto dëshmi dhe prova materiale, në veprimet e të akuzuarit janë 
formuar të gjitha elementet e veprës penale të vrasjes në tentativë nga neni 172 lidhur 
me nenin 28 të KPRK-së, andaj gjykata të njëjtin e ka shpallur fajtor për veprën penale  
me të cilën ngarkohet dhe i ka shqiptuar dënimin me burgim në kohëzgjatje prej 3 (tre) 
vitesh, paraprakisht duke e vërtetuar përgjegjësinë e tij penalo juridike.  
 
  Me rastin e marrjes së vendimit mbi dënimin ndaj të akuzuarit gjykata vlerësoi 
të gjitha rrethanat në kuptim të dispozitave të nenit 69, 70, 71 dhe 72 të KPRK-së të cilat 
ndikojnë në zgjedhjen e llojit dhe lartësisë së dënimit. Si rrethanë rënduese është marrë 
mënyra e kryerjes së veprës penale, rrezikshmëria shoqërore e veprës penale, peshën e 
veprës penale. Ndërsa si rrethanë lehtsuese është marrë sjellja korrekte pas kryerjes së 
veprës penale, moshën e tij, gjendjen e tij ekonomike, pendimin e thellë për veprën e 
kryer. Prandaj, gjykata të akuzuarit i shqiptoi dënimin me burgim, sepse konsideron se 
me dënimin e shqiptuar do të arrihet qëllimi i dënimit, dënimi i shqiptuar i përgjigjet 
shkallës së përgjegjësisë së tij penale dhe se me këtë dënim do të arrihet qëllimi i dënimit 
që në të ardhmen të jetë më i kujdesshëm dhe do të përmbahet nga veprimet e tilla. 
 

Nga të cekurat më lart, gjykata ka ardhur në përfundim se në veprimet e të 
akuzuarit formohen elementet dhe tiparet e veprës penale për të cilën është shpallur 
fajtor dhe dënuar sipas ligjit. 
 

Vendimi mbi udhëzimin e palës së dëmtuar në kontest të rregullt  juridiko civil, 
gjykata e bazoi në kuptim të nenit nenit 462 par.1 e 2 të KPP. 

 
Vendimi mbi shpenzimet dhe paushallin gjyqësor gjykata e bazoi në kuptim te 

nenit 452 par. 1 të KPP. 
 
Nga të lartë cekurat u  vendos  si në shqiptim të këtij aktgjykimi.  
 

GJYKATA THEMELORE NË PRIZREN 
Departamenti i krimeve të Rënda 
PKR.nr. 29/23 me datë 25.01.2024 

Sekretarja juridike                                                   Kryetari i trupit gjykues, 
Florije Kolukaj                                                                         Artan Sejrani  
 
 

KËSHILLË JURIDIKE: kundër këtij aktgjykimi pala e pakënaqur ka të drejtë 
ankese në afat prej 30 ditësh, Gjykatës së Apelit në Prishtinë, nëpërmjet kësaj gjykate. 
 
 
 

 

 

 

 

 

 

 

 

 

 


